
 

 

 

 

  

 

Ang Pagpapabakuna ng 

COVID-19 sa King County 

Sa ngayon mayroon na tayong ligtas at epektibong mga bakuna upang 

maprotektahan tayo mula sa COVID-19.  

 

Ang mga bakunang COVID-19 ay ibinibigay nang walang bayad. Ang 

bakuna ay sasagutin ng Medicare, Medicaid, at karamihan sa pribadong 

seguro. Ang gastusin sa pagpapabakuna ay sasagutin din para sa mga 

taong walang seguro. Karagdagan pa rito, and iyong tagapagbigay ng 

pangkalusugan ay hindi na kailangang maningil ng anuman sa iyong 

pagbisita sa opisina upang magpabakuna. 

Kinakailangan mo ng dalawang dosis, sa pagitan ng tatlo hanggang apat 

na linggo. 

Ang mga bakunang COVID-19 ay ligtas at epektibo. Lahat ng mga 

bakunang COVID-19 ay dapat na lubos na masubok at magdaan sa 

mahigpit na pagsusuri bago sila magamit. Pinahintulutan ng Pangasiwaan ng 

Pagkain at Gamot ng Estados Unidos (U.S. Food and Drug Administration/ 

FDA) ang paggamit ng mga bakuna sa pangkagipitan at hindi ito nagpakita 

ng mga malubhang alalahanin sa kaligtasan. Pinatunayan ng mga 

independiyenteng ekspertong pangkalusugan na nakamit ng mga ito ang 

pamantayan ng mataas na kalidad ng pagiging ligtas at epektibo. 

Maaari kang makaramdan ng mga hindi magandang epekto (side effect). 

Gaya ng mga karaniwang mga bakuna, maaari kang magkaroon ng 

pananakit ng braso, lagnat, sakit ng ulo, o pagkapagod pagkatapos 

mapabakunahan. Ito ang mga palatandaan na ang resistensiya ng iyong 

katawan ay bumubuo ng proteksyon. 

Panatilihing ligtas ang bawat isa pagkatapos mabakunahan. Habang ang 

bakuna ay nagpoprotekta sa iyo sa pagkakasakit ng COVID-19, hindi pa 

alam kung mapipigilan ka nitong makahawa sa iba. Mangyaring 

magpatuloy na magsuot ng pantakip sa mukha, panatilihin ang paglayo ng 

anim na talampakan (dalawang metro) mula sa iba, at iwasang  

makihalubilo sa mga hindi kasama sa iyong sambahayan. 

 

 

 

 

 

 



 

Sa simula, ang mga suplay ng bakunang COVID-19 ay magiging limitado 

pa lamang sa buong estado at sa buong bansa. Ang bakuna ay 

ipamamahagi muna sa mga grupong may pinakamataas na panganib, 

tulad ng mga manggagawa sa pangangalagang pangkalusugan, mga 

tao sa mga bahay ng pag-aalaga at iba pang mga pangmatagalang 

pasilidad sa pangangalaga, at mga nakatatandang may gulang na 65 

pataas. 

 

Magagamit ang pagbabakuna sa mas maraming tao habang tumataas 

ang suplay. Sa kalaunan, ang bawat isa na nais magpabakuna ay maaari 

ng makakuha nito. 

  

Pagpapa-iskedyul ng appointment 

Mga pagpipilian para sa pagpapa-iskedyul kung ikaw ay dapat 

mabakunahan: 

 

1) Tumawag sa opisina ng iyong doktor o tagapagbigay ng 

pangangalagang pangkalusugan kung mayroon silang mga 

appointment. 

 

2) Ang online na instrumento ng Tagahanap ng Yugto (Phase 

Finder online tool) ng Estado ng Washington ay 

magkukumpirma kung ikaw ay nararapat bakunahan at 

magbibigay sa iyo ng isang listahan ng mga posibleng lokasyon 

ng pabakunahan. www.FindYourPhaseWA.org (Website sa 

Ingles lamang) 

  

3) Kailangan mo ng tulong para makipag-appointment sa 

pagbabakuna gamit ang telepono? Tumawag sa Sentrong 

Tawagan ng COVID-19 ng King County sa anumang araw sa 

pagitan ng alas 8:00 ng umaga hanggang alas 7:00 ng hapon 

sa 206-477-3977. Magagamit ang mga tagapagsalin – sabihin 

ang wikang kailangan mo kapag nakakonekta ka na. 

 

4) Para sa karagdagang impormasyon tungkol sa kung sino ang 

maaaring mabakunahan ngayon at kung paano 

mabakunahan: kingcounty.gov/vaccine (Website sa Ingles 

lamang) 

 

PAANO MABABAKUNAHAN  

http://www.findyourphasewa.org/
http://www.kingcounty.gov/vaccine

